
Week 3
TEMA VIR DIE WEEK: Jy behoort reeds en leef vanuit ‘n posisie van heerlikheid.
INLEIDING:
Jy moet jou tas uitpak - Baie mense leef hulle verhouding met God vanuit “‘n tas uit” soos wanneer hulle by iemand kuier. In Christus het ons ‘tuisgekom’ en dit is tyd dat ons leef vanuit die wete dat ons ‘n tuiste gevind het. Ons kuier dus nie net in die teenwoordigheid en heerlikheid van God nie, ons bestaan nou daarin. Christus ‘sit’ aan die regterhand van die Vader en so sit ons saam met Hom in hemelse plekke – die plek en posisie, van heerlikheid!

SLEUTELSKRIF: Johannes 17:22
En Ek het hulle die heerlikheid gegee wat U My gegee het, sodat hulle een kan wees, net soos Ons een is.

VRAAG OM TE ANTWOORD IN HIERDIE SESSIE:
Wat presies het by ons wedergeboorte gebeur en wat is die implikasie daarvan? 
GESPREK:
Paulus skryf vir die Romeine ‘Almal het gesondig en dit ontbreek ons aan die heerlikheid van God.’ Om te leef buite die heerlikheid van God was die effek van sonde op die mens. Paulus skryf egter verder dat die effek van ons lewe in Christus (Wedergeboorte) het ons nou herposisioneer na ‘n nuwe tuiste, ‘n nuwe stand in die heerlikheid van God. ‘Maar hulle, dis nou die wat so gesondig het, word deur sy genade sonder verdienste geregverdig deur die verlossing wat in Christus Jesus is.’ Daar het ‘n totale  ‘relocate’ plaasgevind. 
Waaroor gaan dit!
Kolossense 3:3
Want julle het gesterwe, en julle lewe is saam met Christus verborge in God.
· Ons nuwe tuiste word nie verkry op grond van hoe ons presteer of nie presteer nie – ‘n Nuwe tuiste is die resultaat van dit wat Christus vir ons aan die kruis gedoen het, al wat ek moes doen was om dit te ontvang.
· Romeine 5:17 – Vir hulle wat die oorvloed van genade en die gawe van geregtigheid ontvang sal in die lewe heers deur die Een, Jesus Christus. 
· Hierdie alles is taal wat ons herposisionering in Christus beskryf.

PRAKTIESE TOEPASSING:
Colossians 3:1-2 (Mirror) 
Pursue with diligence the consequence of your co-inclusion in Christ. Relocate yourself mentally! His resurrection co-raised you to the same position of authority, seated in the strength of God's right hand. Becoming affectionately acquainted with Throne Room thoughts will keep you from being distracted again by the earthly (soul-ruled) realm. 
· Die heerlikheid van God is dus nie ‘n bestemming eendag nie, dit is ‘n habitat waarin ons nou leef.
· Die grootste taak wat ons het is om daarin te begin leef om die effek daarvan te sien in elke area van ons lewens. 
· Ons lees nou ons Bybels vanuit hierdie verwysing – Die Bybel word somtyds beskryf as die ‘eienaarshandleiding van die mens’. Die Bybel is die waarheid van wie ons is.
· Selfs my gebedslewe lyk ook nou anders. Ek bid soos iemand met vertroue in God en die heerlikheid wat Hy my gegee het. 
· Ons is die GOD-soort! 
· “Hebrews 10:19 tells us we have confidence to enter the Most Holy Place. We do not tiptoe into God’s presence. We belong there. “ 

· Selfvertroue is dus nie arrogansie nie, dit is ‘n bewustheid van wie ek is!  

BID SAAM:
· Bid en belei teenoor God jou dankbaarheid dat jy ‘n nuwe tuiste gevind het. Sy heerlikheid. 
· Bid vir mense in die groep wat deur allerhande uitdagings gaan – nou kan ons met vertroue en outoriteit bid. Verklaar oor elke stuk omstandigheid “Soos in die hemel, so ook op die aarde”.
Om af te sluit
Indien jy deel van ‘n ‘host-groep’ is, oorweeg dit om as ‘n volwaardige City Group na die Campaign aan te gaan. 
